
七竅病-舌病第四 

原文 

舌主心臟，熱即應舌生瘡裂破，引唇揭赤，升麻煎泄熱

方。  

蜀升麻 射干（各三兩） 柏葉（切一升） 大青（二兩） 

苦竹葉（切五合） 赤蜜 （八合） 生蘆根 薔薇根白皮（各

五兩） 生玄參汁（三合） 地黃汁（五合）  

上十味 咀，以水四升，煮取一升，去滓，下玄參汁，

令兩沸，次下地黃汁，兩沸，次下蜜，煎取一升七合，綿惹

取汁，安舌上含，細細咽之。  

舌上瘡不得食，舌本強，頸兩邊痛，此是心虛熱所致，

治之方。  

柴胡 升麻 芍藥 梔子仁 通草（各二兩） 黃芩 大青 杏

仁（各一兩半） 生薑 石膏（各四兩）  

上十味 咀，以水一斗九升煮，取三升半，分四服，日

三夜一，滓可重煎服之。  

治舌卒腫，滿口溢出，如吹豬胞，氣息不得通，須臾不

治殺人方 急以指刮破舌兩邊，去汁即愈，亦可以鈹刀，決



兩邊破之，以瘡膏敷之。  

又方 刺舌下兩邊大脈，血出，勿使刺著舌下中央脈，

出血不止，殺人。不愈，血出數 升，則燒鐵篦，令赤，熨

瘡數過以絕血也。  

又方 半夏十二枚，洗熟，以醋一升，煮取八合，稍稍

含嗽之。吐出，加生薑一兩，佳  

治舌腫強滿口方。  

滿口含糖醋少許時，熱通即止。  

治舌腫起如豬胞方。  

釜下墨末，以醋濃敷舌上下，脫去更敷，須臾即消。若

先決出血汁，竟敷之，彌佳。凡 此患，人皆不識，或錯治

益困，殺人甚急。但看其舌下自有噤蟲形狀，或如螻蛄，或

如臥蠶 子，細看之有頭尾，其頭少白，燒鐵釘烙頭上，使

熟，即自消。  

治舌脹滿口不得語方。  

蟲（三十枚） 鹽（一升）  

上二味，以水三升，煮三沸，含之，稍稍咽之，日三。  

治舌強不得語方。  

礬石 桂心  



上二味等分，末之，安舌下，立瘥。  

舌上黑有數孔，大如箸，出血如涌泉，此心臟病，治之

方。  

戎鹽 黃芩（一作葵子） 黃柏 大黃（各五兩） 人參 桂

心 甘草（各二兩）  

上七味末之，蜜和，以飲服十丸如梧子，日三，亦燒鐵

烙之。  

治舌上出血如泉方。  

燒鐵篦熟爍孔中，良。 

  
 


